
	A bisbarra Terras de Melide é unha das máis estudadas en Galicia en canto a arqueoloxía 

SANTIAGO DE COMPOSTELA, 14 (EUROPA PRESS) 

A bisbarra Terra de Melide (A Coruña) é unha das "máis e mellor" estudadas en Galicia dende a perspectiva arqueolóxica, segundo as conclusións das IV Xornadas 'Ciencia e Territorio' celebradas esta semana no municipio cabeza de bisbarra, Melide. 

A pesar de ser unha das máis estudadas, segundo se desprende das conclusións das xornadas, deberíase dedicar un maior esforzo e recurso á análise da riqueza arqueolóxica do territorio de toda a comunidade. 

Ademais, as xornadas constataron a "escasa presenza" da arqueoloxía no curículum escolar dos galegos, polo que desaproveita o potencial galego en depósitos arqueolóxicos, que ofrecen "grandes posibilidades didácticas". 

Por outra banda, salientaron a necesidade de desenvolver programas que persigan alcanzar a concienciación social para que os depósitos atopados, e mesmo os que se seguen descubrindo, se consideren como un "ben identitario". 


